
“Ndi Umunyarwanda Igitekerezo ngenga cy'ukubaho kwacu"

Iriburiro

Mu rwego rwo gukomeza kwiyubaka kw'Abanyamuraryango no kuba ku isonga mu
kubaka no kubungabunga ubumwe bw'Abanyarwanda, Unity Club Intwararumuri
itegura lhuriro ngarukamwaka rihuza Abanyamuryango bayo n'abandi bayobozi mu
nzego z'lgihugu.

Iri huriro rije rikurikira irya 14 ryizihirijwemo isabukuru y'imyaka 25, umuryango
Unity Club Intwararumuri umaze ushinzwe. lyo myaka 25 yuje ibigwi n'inararibonye
mu guteza imbere ubumwe bw'Abanyarwanda.

Unity Club, ni urugero rw'ubudaheranwa n'umwato w'abashyize hamwe bagamije
kwishakamo ibisubizo binyuze mu biganiro byimbitse, byubakiye ku bumwe, ukuri
n'ubworoherane, kugira ngo haboneke ibisubizo birambye, byubaka buri wese
ndetse n'igihugu.

Ubumwe Intwararumuri zitoza Abanyarwanda, bugaragarira mu ndangagaciro
zabo, mu ruhererekane n'ubwuzuzanye mu miyoborere hagati y'abacyuye igihe mu
nshingano n'abagenda babakorera mu ngata. Uwo muco mwiza ugatozwa abato
bahabwa urubuga, impanuro no gutegwa amatwi mu mahuriro ngarukamwaka
y'Intwararumuri.

lhuriro rya 15 ni Intango y'ikivi gishya mu cyerekezo cyo gukomeza kuba urumuri
rw'ubumwe n'ubudaheranwa by'Abanyarwanda, bikaba kandi mahire ko iki
kivi gitangiye mu gihe Leta y'u Rwanda yashyizeho Ministeri nshya y'Ubumwe
bw'Abanyarwanda n'lshingano Mboneragihugu (MINUBUMWE).

Ministeri yahawe inshingano zo kubungabunga amateka y'u Rwanda, gushimangira
ubumwe bw'Abanyarwanda, guteza imbere ubuyobozi, gukumira jenoside, kurwanya
jenoside n'ingengabitekerezo yayo no guhangana n'ipfobya n'ihakana rya Jenoside
yakorewe Abatutsi. Ishyirwaho ry'iyi Ministeri rishimangira ubushake bukomeye
bwa Leta y'u Rwanda bwo gukomeza kubakira ku ubumwe n'ubudaheranwa
by'Abanyarwanda.

Izi nshingano za MINUBUMWE zihura n'Intego z'Umuryango Unity Club
Intwararumuri zo kwimakaza umuco w'ubumwe n'amahoro byo nkingi y'iterambere
rirambye. Akaba ariyo mpamvu Unity Club ifatanya na MINUBUMWE mu kwimakaza
ubumwe n'ubudaheranwa binyuze muri gahunda zihuriweho, harimo n'iri huriro
ngarukamwaka.

Iri huriro rya 15 rije na none mu gihe dusatira umusozo wa gahunda y'iterambere
y'imyaka irindwi ya Guverinoma. Nk'Intwararumuri ziri ku ruhembe rwo kwesa
imihigo ikubiye muri iyi gahunda, ni umwanya wo gukora “isuzuma" tugamije
kwihuta, dutekerereza kandi tumurikira u Rwanda n'abanyarwanda

Il. Insanganyamatsiko y'lhuriro rya 15

Amahuriro ya Unity Club agendera ku nsanganyamatsiko twagereranya n'ikivi
cyagombaga kuswa mbere yo gutangira ikindi. Ni muri urwo rwego hari ingingo
zigenda zigarukwaho mu mahuriro arenze rimwe, kugeza umusaruro wari
utegerejwe ugezweho.

Amahuriro abanza ya Unity Club yatanze umusanzu w'ibitekerezo ku bikorwa
bigamije:

- Kubaka amateka ashyira imbere ubudasa bw'u Rwanda; kudaheranwa n'ikibi,
kwihesha agaciro no kwigira bishingiye k'Ubunyarwanda no kubitoza ababyiruka;
- Kudasobanya n'indangagaciro z'umuco nyarwanda, kureba kure, kubaha
inshingano, kudatsimbuka ku budasa by'u Rwanda no gushyira imbere ineza
n'inyungu z'umuturage mu miyoborere imushingiyeho;

- Kubaka urubuga rutekanye rw'ibiganiro bya “Ndi Umunyarwanda”, bihuza
urubyiruko n'abakuru no kongera ubumenyi mu kuyobora ibiganiro bya “Ndi
Umunyarwanda,

- Kwegereza Abanyarwanda serivisi z'isanamitima no kongera ubumenyi
n'ubushobozi mu isanamitima hagamijwe komorana ibikomere bikomoka ku
mateka mabi Igihugu cyanyuzemo;

- Kubaka urubuga rutekanye kandiruhoraho rw'ibiganiro bya “Ndi Umunyarwanda”
mu Banyarwanda bari mu Gihugu no mu mahanga;,

- Kugaragaza ukuri kuri Jenoside yakorewe Abatutsi, kurwanya ingengabitekerezo
yayo, ihakana n'ipfobyay

- Gukangurira urubyiruko kuzirikana agaciro ko kugira Igihugu, guharanira
kucyubaka no kukirinda;

Kubaka umuryango wunze ubumwe, ukize ibikomere bikomoka ku mateka mabi
yaranze u Rwanda kandi ukomeye ku ndangagaciro z'umuco nyarwanda.

lhuriro rya 15 rifite Insanganyamatsiko igira iti: "Ndi Umunyarwanda igitekerezo -
ngenga cy'Ukubaho kwacu". Ni insanganyamatsiko imaze imyaka 3 yubakirwaho
ibiganiro by'amahuriro ya Unity Club. Nkuko iyi nsanganyamatsiko ubwayo
ibitwibutsa, tugomba guharanira ko Ndi Umunyarwanda igenga ukubaho kwacu



bitari mu mvugo gusa ahubwo tugahora twisuzumira muri yo, tureba ko imigirire
n'imibereho yacu bidasobanya n'iyi njyana.

Uretse kuba Ndi Umunyarwanda ari icyomoro n'igihango, itubera isooko tuvomamo
indangagaciro zubatse u Rwanda imitaga n'imitaga zikaba inkingi z'ubudaheranwa
bwatumye u Rwanda rutazimira mu nzitane y'amateka aremereye rwanyuzemo.
Gusesengurira hamwe ishingiro ry'ubudaheranwa bw'Abanyarwanda, kurebera
hamwe ibyagezweho n'uburyo dukwiye gukomeza uwo muco tuwutoza ababyiruka,
ni ingingo izagarukwaho mu biganiro bizaranga lhuriro rya 15 rya Unity Club
Intwararumuri.

Muri iri huriro rya 15, turifuza kugaruka ku ndangagaciro yo gukunda igihugu
no gushyira imbere ukuri, zimwe mu zafashije gutsinda urugamba rwo kubohora
no kubaka u Rwanda, turebera hamwe uko izi ndangagaciro zafasha guhangana
n'imvugo zibiba urwango n'amacakubiri.

Unity Club Nk'Abayobozi n'Ababyeyi kandiyegereye urubyiruko mu biganiro bigamije
kububakira ubudahangarwa, kwimika ubunyarwanda nk'ikirezi n'imbaraga u
Rwanda rukeneye no kabavura ibikomere by'amateka. Ibi biganiro n'ubushakashatsi
bwakozwe na Unity Club bukamurikirwa abitabiriye Ihuriro rya 14, bwagaragaje ko
urubyiruko rukeneye kwegerwa n'abakuru, bakarugenera umwanya, bakarutega
amatwi barumurikira . Ibibazo biremereye urubyiruko bigaragazwa kandi mu
nyandiko y'ingamba nshya zo gukemura ikibazo cy'ubuzererezi yateguwe n'lkigo
cy'igihugu cy'lgororamuco, aho hagaragara umubare munini w'urubyiruko ruri mu
buzererezi . Muriiri huriro tuzasuzuma ingamba zo gukomeza kwegera urubyiruko
kandi bigakorwa ku nzego zose. By'umwihariko turifuza kugaruka ku ruhare
n'ubwuzuzanye hagati y'ishuri n'ababyeyi mu gutoza ababyiruka indangagaciro
nyarwanda no kubarinda imico y'inzaduka.

I1l. Intego rusange

lhuriro rifite intego rusange yo gukomeza umuco w'ibiganiro byubaka ubumwe
n'ubudaheranwa, Ndi Umunyarwanda igakomeza kuba igitekerezo ngenga mu
mibereho n'imigirire y'Abanyarwanda.

Intego zihariye

1. Gusesengurira hamwe inkingi z'ubudaheranwa n'uburyo bwo kwimakaza uwo
MUuCO Mu muryango nyarwanda;

2. Kugena ingamba na gahunda Z'ibiganiro bihoraho hagati y'abakuru n'ababyiruka
bigamije kubasobanurira amateka no kubatega amatwi;

3. Gusuzuma ingamba zakwifashishwa kugirango Ndi Umunyarwanda ihinduke

ingengabuzima mu mikorere n'imibereho yacu;

4. Gusesengurira hamwe ubwuzuzanye bw'ishuri n'umuryango hagamijwe
kwimakaza indangagaciro no kurinda urubyiruko kwishora mu ngeso mbi;

5. Kurebera hamwe ingamba zikwiye zo guhangana n'imvugo zibiba urwango
n'amacakubiri cyane izifashisha imiyoboro y'imbuga nkoranyambaga;

6. Guha imbaraga n'agaciro ibikorwa ntangarugero mu kurinda lIgihango
cy'ubunyarwanda;

Umusaruro utegerejwe muri iri huriro

- Abari mu ihuriro bahamagariwe kurushaho kwegera urubyiruko, kurutega amatwi
no kurusobanurira amateka y'u Rwanda;

- Abari mu ihuriro biyemeje kubakira ku ndangagaciro zabaye inkomoko
y'ubudaheranwa bw'u Rwanda n'Abanyarwanda;

- Gushimangira imikoranire iboneye n'ubwuzuzanye hagati y'ishuri n'ababyeyi mu
gutoza ababyiruka indangagaciro nyarwanda;

- Gufata ingamba zo kwimakaza umuco wo gukunda igihugu no gukumira imvugo
zihembera urwango cyanye cyane ku mbuga nkoranyambaga;

- Gutanga Ishimwe ry'Ubumwe "Unity Award 2022" ku Barinzi b'lgihango
batoranijwe.

IV. Imigendekere y'lhuriro rya 15

Imirimo y'ihuriro izakorwa mu minsi 2.

Umunsi wa mbere

Umwihariko w'Abanyamuryango ba Unity Club Intwararumuri, ugizwe na:

a. Inteko Rusange y’Abanyamuryango
b. Umwiherero w'abanyamuryango ba Unity Club.



Umunsi wa kabiri, igice cya mbere

Uyu munsi uzarangwa n'ibikorwa bikurikira:

1. Ibiganiro
- Ikiganiro mbwirwaruhame: Ishusho y'ubumwe n'ubudaheranwa
- Ikiganiro nyunguranabitekerezo ku ngingo zikurikira:

e |Indangagaciro zikwiye kuranga umunyarwanda

e Kurerera u Rwanda mu gihe turimo

* Imyitwarire ikwiye kuranga umuyobozi yaba ari mu nshingano cyangwa
atakizirimo(guhora atwaye urumuri

* Uburyo imico y'inzaduka ibangamira umuco n'indangagaciro nyarwanda
n'ingaruka bifite ku mutekano

e (usigasira ubudasa bw'u Rwanda

2. Imirimo mu matsinda

Kuganirira mu matsinda ni uburyo bwifashihwa mu mahuriro ya Unity Club bugaha
abantu benshi uburyo bwo gutanga umusanzu wabo w'ibitekerezo. Muri iri huriro,
hazaba amatsinda 6, abiri abiri aganire ku ngingo imwe. Amatsinda azagaruka ku
ngingo zikurikira:

e Indangagaciro zZ'umuco w'u Rwanda: kuzimenya, kuzimenyekanisha no
kuzitoza Abanyarwanda

e Uruhare rw'uburere mu muryango no mu mashuri mu gukumira ingeso mbi
n'imico y'inzaduka

* Indangagaciro zikwiye kuranga umuyobozi uri mu nshingano n'utakizirimo

3. Guhuza ibyavuye mu matsinda
Amatsinda atandukanye azagaragaza iby'ingenzi bagezeho kandi byunguranweho
ibitekerezo, bityo mu inama rusange bizashingirweho hafatwa ingamba nshya.

4. Kumurika ibyemezo-ngiro
Ibitekerezo byavuye mu lhuriro no mu matsinda bizegeranywa havemo ibyemezo-
ngiro, bizashyirwa mu bikorwa na Unity Club n'Abafatanyabikorwa.

Umunsi wa kabiri, igice cya kabiri: Umugoroba w'lgitaramo

Hateganyijwe gutanga ishimwe ry'Ubumwe 2022 ku Barinzi b'lgihango batoranijwe
ku rwego rw'lgihugu, kugeza kubatumirwa ibigwi byabo no kumva ijambo
ry'ubahagarariye.

Igitaramo kikazasozwa n'ljambo ry'Umushyitsi Mukuru.

V. Abatumirwa
lhuriro rizitabirwa n'abantu bagera kuri (300-350) bari mu byiciro bikurikira :

- Abanyamuryango ba Unity Club (bose);

- Abayobozi b'Inteko Ishinga Amategeko;

- Abayobozi b'Inzego Nkuru mu Gihugu;

- Abayobozi b'Intara n'Umujyi wa Kigali;

- Abayobozi b'Inzego z'umutekano ku rwego rw'lgihugu;
- Abanyamabanga bahoraho;

- Abayobozi muri MINUBUMWE;

- Abayobozi b'Uturere;

- Abayobozi b'Amadini;

- Abayobozi ba Civil society;

- Abayobozi ba Private sector;

- Abarinzi b'lgihango bo ku rwego rw'lgihugu;
- Urubyiruko;

- Abanyamakuru.



ABARINZI B'IGIHANGO 2022

Intangiriro:

Muri uyu mwaka, abasabirwa kuba Abarinzi b'igihango ni icumi (10), barimo
Abanyarwanda bane (4) n'abanyamahanga batandatu (6). Barindwi (7) muri aba
bitabye Imana, harimo umwe (1) wishwe muri Jenoside yakorewe Abatutsi mu 1994,
umwe (1) ntitwabashije kumenya amakuru ye ya vuba, naho babiri (2) baracyariho.

Abanyarwanda ni Musenyeri Joseph Sibomana (+), Porofeseri Jean Gualbert Rumiya
(+), Sibomana Jean Népomuscene na Mizero Irénée.

Abanyamahanga ni Padiri Stanislas De Jamblinne De Meux (+), Padiri Réginald
Greindl (+), Padiri Henri Bazot (+), Denis Gilles Vuillemin (+), Judith Vuillemin (Nta
makuru ye ya vuba azwi) na Soeur Milgitha Paula Koiser (+).

Musenyeri Joseph SIBOMANA (1915-1999)
Yavutse: Kuwa 25/04/1915
Yitaba Imana: 09/11/1999

Aho yavukiye: Save (Akarere ka Gisagara)
Icyo yakoraga: Uwihaye Imana / Musenyeri

Sibomana Joseph yahawe isakaramentu ry'ubusaseridoti kuwa 25 Nyakanga 1940.
Yatorewe kuba umushumba wa Diyosezi ya Ruhengeri muri Kanama 1961, muri
Nzeri 1968 agirwa Musenyeri wa Diyosezi nshya ya Kibungo, ayiyobora kugeza kuwa
30 Werurwe 1992 ubwo yajyaga mu kiruhuko.

Mu buzima bwe yaranzwe n'ibikorwa by'urukundo no kurwanya ivanguramoko
n'amacakubiri. Bimwe mu bikorwa by'ingenzi byamuranze twavuga nko kuba
yarabaye uwihaye Imana wa mbere w'Umunyarwanda utarahigwaga watinyutse
ku mugaragaro kuvuga ko Leta ya Gregoire Kayibanda yica Abatutsi, arwanya
ivanguramoko n'amacakubiri byari byarimakajwe n'ubutegetsi bwa PARMEHUTU.
Yamaganye mu nyandiko ubwicanyi bwakorewe Abatutsi muri Byumba mu mwaka
wa 1962 bugahitana abarenga ibihumbi bibiri (2000). Mu mwaka wa 1963 yavuye
mu Ruhengeri ajya kureba Perezida Kayibanda i Kigali amusaba guhagarika kwica
Abatutsi.

Musenyeri Joseph Sibomana yitangiye kandi uburezi budaheza, maze kuwa 5
Ukwakira 1968 atangiza Iseminari Nto ya Zaza yizwemo n'abana b'Abanyarwanda
batari bafite uko biga kubera politiki mbi y'iringaniza. Mu mvururu zo mu 1973,
yaharaniye ko nta Mututsi wirukanwa mu mirimo no mu mashuri bya Diyosezi yari
ayoboye, ahubwo yakira abanyeshuri birukanwaga mu yandi mashuri.

Musenyeri Joseph Sibomana yari Umushumba utarangwa n'irondabwoko kandi
akanga akarengane. Buri gihe yasabaga abanyeshuri, abayobozi n'abakozi ba yo
kwimakaza ubumwe no kwitandukanya n'ivangura iryo ari ryo ryose kubera ko na
we atigeze avangura kandi akaba yararanzwe no gutoranya abapadiri n'abarezi
batabijyamo. We ubwe yashyize imbere kurera abana atabasumbanyije, arwanya
ivangura aho riva rikagera, mu gihe nyamara politiki y'ubutegetsi bw'icyo gihe
yavanguraga Abatutsi ku mugaragaro. Yashimangiraga ko umuhamagaro wa
Seminari n'uw'abayibamo ugomba kuba uwo gushyigikira no kogeza inkuru nziza
kandi inkuru nziza ntiheza, ni iya bose.

Muri Jenoside yakorewe Abatutsi, Musenyeri Sibomana yari mu kiruhuko
cy'izabukuru i Rwamagana. Mu rugo rwe yakiriye abatutsi bahigwaga akora
ibishoboka byose arabarinda, akajya aha Interahamwe amafranga ngo zitabica
kugeza ashiriwe akajya abaha n'amafranga y'amahanga, ku bw'amahirwe Inkotanyi
zihagera abo bantu bataricwa

Prof Jean Gualbert RUMIYA (1950-1994)
Yavutse: Mu mwaka wa 1950

Aho yavukiye: | Sovu mu karere ka Huye

Se: Rwakana Tewonesiti

Nyina: Madamu Sesiliya

Yitabye Imana: 04/05/1994

lcyo yakoraga: Umwarimu wa Kaminuza
n'Umunyapolitiki

Rumiya yabaye umwarimu w'amateka muri Kaminuza Nkuru y'u Rwanda, i Butare
n'i Nyakinama, akaba no muri komite ya MRND ku rwego rw'lgihugu na Perefegitura
ya Butare.

Mu buzima bwe, Rumiya yaharaniye ubumwe bw'Abanyarwanda ndetse arwanya na
politilki mbi y'ivangura yaranze MRND n'abantu ku giti cyabo. Ibi yabigaragaje mu
bikorwa, nk'aho ku ya 14 Ugushyingo 1992, Rumiya yandikiye Perezida Habyarimana
Juvenal ibaruwa asezera mu ishyaka rya MRND kubera irondakoko n'irondakarere
byarangaga iryo shyaka. Urundi rugero ni uko ku ya 2 Ukuboza 1992, Rumiya
yandikiye Mugesera Léo ibaruwa ifunguye, amubwira nka mugenzi we bari basangiye
umwuga w'ubwarimu muri Kaminuza, amugaragariza ububi, ubugome n'ingaruka
ijambo yavugiye ku Kabaya ryari rifite ku Banyarwanda no ku gihugu muri rusange.
lyo baruwa ya RUMIYA yanditse mu rurimi rw'igifaransa irimo impanuro nyinshi,
ubumuntu, ubudahemuka n'ubutwari.

Ubuhamya bumutangwaho ku mibereho ye bwerekana ko Porofeseri Rumiya yari
umuntu w'umunyakuri, ugira ubumuntu, wabanaga n'abantu bose nta vangura.
Porofeseri Rumiya yari yarashakanye na Mukamudenge Veneranda tariki 9 Kanama
1975 babyarana abana batanu (5), akaba yarishwe tariki 4 Gicurasi 1994 yicanwa
n'abana be bakuru batatu (3)

Jean Népomuscéne SIBOMANA (1982)
Yavutse: 27/11/1982

Se: Ndahindurwa Jean Népomuscene
Nyina: Mukazuzuri Rosalie

Aho yavukiye: Rwankuba, umurenge wa
Murambi, Akarere ka Gatsibo

Sibomana yarokotse Jenoside yakorewe Abatutsi mu Rwanda 1994, aho ababyeyi be
n'abavandimwe bose bishwe. Nyuma ya Jenoside yakorewe Abatutsi yagize uruhare
mu guharanira amahoro n'ubwiyunge mu gace avukamo i Rwankuba mu Murenge
wa Murambi mu Karere ka Gatsibo.

Amaze gusoza amasomo muri Kaminuza mu 2008 yakoze muri Banki, nyuma
ahitamo kwihangira imirimo ahereye ku butaka bw'umuryango yasigiwe n'ababyeyi
be. Sibomana yifashishije isambu y'umuryango we yari imaze imyaka idakoreshwa,
atangira umushinga wo kwihangira imirimo mbonezamubano, guteza imbere
amahoro no kubaka umuryango. Mu bakozi akoresha harimo abakoze Jenoside
babihaniwe kandi basaba imbabazi, umwe muribo niwe wishe nyirakuru ubyara
se, harimo kandi abarokotse Jenoside. Mu bandi Sibomana yahaye akazi harimo
abana Gatete Jean Baptiste wahoze ari Burugumesitiri wa Komini Murambi wamaze
Abatutsi muri Jenoside.

Sibomana yafashe kandi gahunda yo kubakira abamwiciye ababyeyi ndetse
n'umuryango mugari we, agaruka i Rwankuba amaze kuba mukuru, aje ahasanga
urwikekwe, asanga hari icyo akwiye gukora kugira ngo abahatuye bongere
babe umwe, abinyuza mu guhanga imirimo, kuko yemera ko kwigisha ubumwe
n'ubwiyunge bikomezwa no kuba abantu bafite ibyo bakora bibabyarira inyungu.

Mizero Care Organization na Mizero Irené
Yavutse: 1985

Se: KABALIRA Télésphore

Nyina: MUKARUZIGA Eugénie

Aho yavukiye: Umudugudu wa Mazimeru,
Akagari ka Nyange, Umurenge wa Ngororero,
Akarere ka Ngororero

Muri Jenoside yakorewe Abatutsi mu 1994 Mizero Irené yari afite imyaka 9 gusa.
Mizero yakuranye ipfunwe yatewe n'uko ababyeyi be bombi bagize uruhare muri
Jenoside. Bamwe mu rungano rwe bamufashije gukira icyo gikomere, maze nawe
yiyemeza gufasha urundi rubyiruko rugifite ibikomere, ashinga umuryango Mizero
Care Organziation mu 2013. Uyumuryango ufite intego yo gufasha urubyiruko gukira
ibikomere byatewe n'ingaruka z'amateka mabi ya Jenoside yakorewe Abatutsi mu
1994 ndetse na nyuma yayo.

Mubo uyu muryango ufasha gukira ibikomere harimo urubyiruko rwarokotse
Jenoside yakorewe Abatutsi, abavuka ku babyeyi bakoze Jenoside, abavutse ku
babyeyi bafashwe ku ngufu mu gihe cya Jenoside yakorewe Abatutsi. Ikigamijwe ni
ukurufasha kudaheranwa n'ihungabana, ipfunwe, agahinda no kwigunga; ahubwo
bakomorana ibikomere, bagakora bakiteza imbere.

Kugeza ubu Mizero Care Organization (MoC) imaze gufasha urubyiruko rugera kuri
455 rukomoka mu Turere ikoreramo aho ruhurizwa ahantu hatekanye bagakorerwa
icyitwa Group psychotherapy nk'uburyo bw'ubuvuzi bw'imitekerereze n'ibyiyumviro
bya muntu.

Padiri Stanislas De JAMBLINNE De MEUX
(1922-2021)

Yavutse: Kuwa 14/07/1922

Yitabye Imana: Kuwa 12/11/2021

Aho yavukiye: i Buruseli mu Bubiligi.
Icyo yakoraga: Uwihaye Imana / Umupadiri.

De Jamblinne yari umupadiri w'Umubiligi wabarizwaga mu muryango w'Abapadiri Bera.
Aho yabaye hose kuva akigera mu Rwanda akoherezwa i Rwaza mu mwaka wa 1948 kuba
umuyobozi w'amashuri, no mu zindi Paruwasi yabayemo haba i Kansi, Cyanika, Kaduha,
Rusumo, Rushaki, Runaba na Nyagahanga no mu nkambi y'impunzi z'abanyarwanda i
Muyinga mu Burundi mu 1994-1995, Padiri De Jamblinne yaranzwe n'ibikorwa by'ubumuntu
n'urukundo rudasanzwe, cyane cyane mu bihe by'ubwicanyi u Rwanda rwanyuzemo. De
Jamblinne yanagize uruhare mu bikorwa biteza imbere imibereho y'abaturage birimo kubaka
amavuriro, imihanda, no kwigisha urubyiruko imyuga.

Ibikorwa bye by'ubutwari bigaragarira cyane mu buryo yarwanye ku Batutsi bo mu Bufundu,
mu iyahoze ari Perefegitura ya Gikongoro, bahigwaga mu 1959, ndetse no mu 1963-1964.
Ku itariki ya 24 Ukuboza 1963, impunzi z'Abatutsi zatangiye guhungira kuri paruwasi ya
Cyanika. Ku itariki ya 29 z'uko kwezi padiri Sitanisilasi DEJAMBLINNE yandikiye perefe wa
Gikongoro Andreya NKERAMUGABA amusaba kwita ku buzima bw'izo mpunzi z'Abatutsi,
akarangiza amubwira ko niba adatabaye izo nzirakarengane ziri hafi kwicwa, zigizwe ahanini
n'abagore n'abana, ko bizabazwa ubuyobozi bwa perefegitura, ko kandi n'lmana yo mu ijuru
itazabimubabarira. Nubwo yageneye kopi inzego zo hejuru Z'lgihugu, nta kintu na kimwe
ubutegetsi bwakoze ngo buhagarike ubwicanyi.

Padiri De Jamblinne yitangiye gufasha impunzi z'Abanyarwanda hirya no hino aho zari
zarahungiye mu mahanga, ndetse nyuma y'ihagarikwa rya Jenoside yakanguriye impunzi
zari mu nkambi ya Muyinga i Burundi gutaha.

Urugamba rwo kubohora igihugu rutangiye, Padiri De Jamblinne ni umwe mu banyamahanga
bakomeje gukorera mu bice byari byarigaruriwe na FPR Inkotanyi. Muri 1991 yabaga muri
Paruwasi ya Runaba mu Karere ka Burera, akaba yaranze guhunga ngo ave mu bice byari
byarigarurirwe na FPR Inkotanyi nkuko benshi muri bagenzi be babikoze, akomeza kujya
asomera Missa abakristu no gukora indi mirimo yari mu nshingano ze.

Jenoside yakorewe Abatutsi ikimara guhagarikwa, Leta y'Abatabazi yashishikarije abaturage
guhunga igihugu, Padiri De Jamblinne yanze gusubira i Burayi nka benshi muri bagenzi be.
Yavuye mu Rwanda mu mwaka wa 2015 kubera izabukuru. Yatabarutse kuwa 12 Ugushyingo
2021, i Buruseri mu Bubirigi, afite imyaka 99, harimo 74 yamaze mu Rwanda.

Padiri Reginald GREINDL (1927-2014)
Yavutse: Kuwa 23/11/1927

Yitabye Imana: Kuwa 22/03/2014

Aho yavukiye: Namur mu Bubirigi

Icyo yakoraga: Uwihaye Imana / Umupadiri

Greindlniumupadiriw'Umubiligi uzwi cyane ku kuba yaritangiye uburezi mu Rwanda,
cyane cyane akaba yarayoboye Koleji ya Mutagatifu Andereya i Nyamirambo igihe
kirekire. lyi Koleji yatangiriye i Rwamagana mu 1957 itangijwe n'abapadiri batatu
(3) bo muri Diyosezi ya Namur aribo Padiri Reginald Greindl, Padiri Chanoine
Jacques Cuvellier na Padiri Jacques Noél. Nyuma iri shuri ryaje kwimurirwa i
Kigali mu 1958 hafi ya Kiliziya Sainte Famille, nyuma ryubakwa i Nyamirambo aho
rikiri kugeza n'ubu. Imirimo yo kubaka Koleji i Nyamirambo yatangiye mu 1962,
inyubako zitangira gukoreshwa mu 1964. Padiri Reginald Greindl yabaye uwa kabiri
wariyoboye nyuma ya Padiri Chanoine Jacques Cuvellier. Ku buyobozi bwe yaranzwe
no kwigisha abana b'abanyarwanda bavaga mu miryango ikennye bagira ubumenyi
n'uburere byabafashije gukomeza amashuri no guteza imbere Igihugu.

Nyuma y'ubwicanyi bwahitanye Abatutsi n'abari abayoboke bakomeye ba UNAR
mu Ukuboza 1963, Greindl yafashije imfubyi n'abapfakazi basigaye, abubakira ku
Mumena. Nyuma yo gutuzwa, Padiri Greindl yakomeje kwita kuri abo bapfakazi
n'imfubyi mu buryo bwose, harimo gukurikirana imyigire y'abana, kubategurira
ibirori by'iminsi mikuru kugira ngo batigunga bakibuka ko ari imfubyi, gufasha
abarwaye n'ibindi. Kubera ibikorwa bye by'ubumuntu, ubutegetsi bwa PARMEHUTU
bwamwirukanye mu gihugu mu 1966, bumushinja kubangamira umutekano
w'igihugu.

Padiri Henri BAZOT (1923-2016)
Yavutse: 01/10/1923

Yitabye Imana: 23/06/2016

Aho yavukiye: Bourges mu Bufaransa

Icyo yakoraga: Uwihaye Imana / Umupadiri

Bazot ni umupadiri w'Umufransa wo mu muryango w'Abamisiyoneri b'Afurika
(Abapadiri bera) wagize uruhare rukomeye mu kwamagana ubwicanyi
bwakorerwaga Abatutsi mu ntangiro y'imyaka ya 1960. Mu Ukuboza 1963, Bazot
wari i Nyamasheke, yatabarije imiryango y'Abatutsi barenga ijana biciwe ababo
imirambo yabo ikajugunywa mu ishyamba rya Nyungwe.

Padiri Henri Bazot niwe wa mbere wamaganye ubwo bwicanyi, avuga ku mugaragaro
mu nama y'abakuru b'inama ba Paruwasi ko ubutegetsi bwa PARMEHUTU bwica,
bugafungira abantu ubusa. Ku wa 22 Mutarama 1964 Bazot yandikiye uwari Perefe
wa Cyangugu, Pascal Ngirabatware, yamagana ubwicanyi bwakorerwaga Abatutsi
muri iyo Perefegitura. lyo baruwa ya Padiri Henri BAZOT yayanditse avuga ibyo
yiboneye, yerekana ubugome bwakoreshejewe mu kwica Abatutsi b'i Cyangugu. Ku
wa 15 Mutarama 1964 Padiri bazot afatanyije na Mugenzi we Hansjorg Gyr bandikiye
itangazamakuru ry'i Burayi barimenyesha ubwicanyi bwariho bukorwa Abatutsi mu
Rwanda.

Kubera aya mabaruwa atabaza, ubutegetsi bwa Repubulika ya mbere
bwamwirukanye mu Rwanda. Padiri Bazot yabanje guhanishwa gufungishwa ijisho,
ntiyemererwa gusohoka i Nyamasheke, abuzwa no kongera gusura abakristu be,
nyuma yirukanwa i Nyamasheke asimbuzwa Padiri Rushita wari mwene nyina wabo
wa Juvenali Habyarimana icyo gihe wari umusilikare mukuru mu gihugu.

Denis Gilles VUILLEMIN

Yavutse: 01/10/1923

Yitabye Imana: 23/06/2016

Aho yavukiye: Bourges mu Bufaransa

Icyo yakoraga: Uwihaye Imana / Umupadiri

Denis Gilles Vuillemin n'umugore we Judith Vuillemin ni Abasuwisi babaye mu
Rwanda mu ntangiriro z'imyaka ya 1960, aho yari umukozi w'lshami ry'Umuryango
w'Abibumbye ryita ku Burezi wari waraje kwigisha muri groupe Scolaire ya Butare;
Yatabarije Abatutsi barokotse ubwicanyi muri Perefegitura ya Gikongoro mu
Ukuboza 1963 bari bahungiye kuri Paruwasi ya Kaduha n'iya Cyanika. Yagiye
yandika umunsi ku munsi uko ubwo bwicanyi bwakorwaga icyo gihe. Yandikiye
ibinyamakuru n'imiryango mpuzamahanga yamagana ubwo bwicanyi bwakorwaga
n'ubutegetsi, yamagana abanyamahanga bari mu Rwanda bicecekeye. Yafashe
icyemezo gikomeye cyo gusezera ku kazi ke kubera ko yananiwe kwihanganira
Jenoside yakorerwaga abarimo n'abanyeshuri yigishaga.

Vuillemin ni we wa mbere wakoresheje iryo jambo Jenoside. Yabivuze yitegereje
imigendekere y'ubwicanyi bwakorewe Abatutsi mu Cyanika n'i Kaduha asanga
bwujuje ibya ngombwa byose biteganywa n'amasezerano mpuzamahanga yo muri
1948 arebana n'icyaha cya Jenoside.

Ubutegetsi bwa Kayibanda bwafashe icyemezo cyo kumwirukana mu Rwanda. Ageze
mu gihugu cye yakomeje kumenyekanisha amakuru y'ubwicanyi bwakorewe mu
Rwanda no gufasha impfubyi n'abanyeshuri yasize mu Rwanda kugira ngo babone
imibereho, harimo no kubashakira za buruse, bamwe muri bo ashobora kubajyana
kwiga mu Busuwisi bishyurirwa n'abagiraneza.

Denis Gilles Vuillemin yitabye Imana tariki 30 Ugushyingo 2020 | Neuchatel mu
Busuwisi.

Ihuriro rya 15 rya Unity Club Intwararumuri



Ihuriro rya 15 rya Unity Club Intwararumuri

18

Judith VUILLEMIN

Madamu Judith Vuillemin yafatanije n'umugabo we, Denis Gilles, gutabariza no
gufasha impunzi z'Abatutsi zarokotse ubwicanyi bwakorewe muri Perefegitura ya
Gikongoro, zikaba zari zarahungiye kuri paruwasi ya Cyanika.

Ku matariki ya 3 n'iya 18 Mutarama 1964 yandikiye amabaruwa abari bakuriye
icyitwaga Swiss Committee for UNICEF amenyekanisha ubwicanyi bwakorerwaga
Abatutsi ku Gikongoro.

Judith Vuillemin yafatanyije n'abapadiri batatu bari muri Paruwasi ya Cyanika
n'inshuti ze z'abazungu bakusanya inkunga y'imyambaro, ibiribwa n'ibiringiti
babishyikiriza impunzi zari zahungiye kuri Paruwasi ya Cyanika, ndetse basaba
abaganga bakiri bato bafunga umwuka bajya kuzivura. Bafatanyije n'Abafurere
b'Urukundo bo muri Groupe Scolaire i Butare, batwaraga inkomere zirembye cyane
bakazijyana kuzivuza ku Bitaro bya Butare bakagarukana amakamyo y'ibiribwa.

Muri icyo gihe cy'ubwicanyi, Judith Vuillemin yahuruje za ambasade n'amashami
y'Umuryango w'Abibumbye byakoreraga mu Rwanda ababwira ibyo yiboneye,
kubera ko ari bwo buryo bwonyine yumvaga bwashyira igitutu kuri Leta ikareka
gukomeza kwica inzirakarengane z'Abatutsi. Yashenguwe cyane ariko no kubona ko
ikibazo cy'Abatutsi bo mu Rwanda kititaweho uko bikwiye.

Judith Vuillemin yavuye mu Rwanda muri Werurwe 1964 ajyanye n'umugabo we
Denis Vuillemin wari umaze kwirukanwa azira kuba yarise ubwicanyi bwakorerwaga
Abatutsi.

Soeur MILGHITA Paula Koiser
(2016)

Milgitha Paula Koiser ni Umubikiraw'Umudagekazi w'umuganga wageze mu Rwanda
muri Nzeri 1973. Yabarizwaga mu Muryango w'Ababikira b'aba Saint Clément de
Minster. Yakoreraga ibikorwa byo guteza imbere ubuvuzi ku Kigo Nderabuzima cya
Kaduha muri Perefegitura ya Gikongoro kugeza yitabye Imana muri 2016.

Igihe cya Jenoside yakorewe Abatutsi yakiriye impunzi zisaga 45,000 zahungaga
ubwicanyi, abaha ibiryo yari afite, abaha igikoma abonye bigiye kumushirana
yiyambaza Caritas ya Diyosezi ya Gikongoro ku bakuru be yayoborwaga na Madeleine
Raffin w'Umufaransakazi ariko bamutera utwatsi.

Mu ijoro ry'itariki ya 21 Mata abo Batutsi bose barishwe harokoka abagera ku
103 Milgitha yari yahishe mu Kigo Nderabuzima. Abicanyi bishe aba Batutsi bari
bayobowe na Ajida Ildephonse Ntamwemezi barimo abategetsi, abasirikari,
abajandarume, Interahamwe n'abaturage b'Abahutu. Yakomeje kwita ku imfubyi
zari zarokotse ubwo bwicanyi, nubwo Atari ashyigikiwe n'ubutegetsi ndetse na
bagenzi be.

Uyu mubikira Milgitha ni ho yagaragarije ubutwari kuko yatanze amafaranga
menshi ayaha abicanyi kugira ngo badatera Ikigo Nderabuzima cya Kaduha ahari
hihishe Abatutsi bagera ku ijana na batatu (103) barimo abana bari batarageza
ku myaka 20. Byageraga nijoro agafata abakozi be bacye yizeye kuko abandi bari
babaye abicanyi, akabamurikira bakagenda bareba niba hakiri umuntu ugihumeka
akabazana muri centre de santé akabavura, akanabagaburira, akabondora, akajya
abikora atyo yihishe kugeza aho abahageze bose barokoka.

Taliki ya 10/06/1994 abayobozi barimo Superefe Hategekimana Joachim afatanyije
na Padiri Athanase Nyandwi baraje batera ubwoba Milgitha ngo nahunge Abasilikare
ba APR bageze hafi, ariko ahita abibona ko bashaka ko abava mu maso bakarangiza
umugambi wabo bakica abo yari ahishe muri wa mugambi wo kudasiga n'uzabara

inkuru. Yaratekereje maze yigira inama anyarukira i Butare asaba CROIX Rouge
n'Umuryango mpuzamahanga Terre des hommes ko baza bakamutwarira abo
yari ahishe. Taliki ya 13/06/1994 baraje batwara abana 70 gusa; abari inkomere
bakuze babasiga aho maze basigara mu maboko y'umuganga witwa Dr Gasana
Ignace nawe wahishe abanyeshuli b'Abatutsi barenga 37 bigaga mw'ishuli rya Ecole
des Sciences Infirmieres (ESI) yayoboraga i Kaduha. Taliki ya 23/06/1994 abo bana
bahungishirijwe i Burundi babavanye ku Karubanda i Butare aho babegeranyirije
n'abandi batoraguwe hirya no hino. Mbere yo kugenda Milgitha yasigiye Dr Gasana
amafaranga menshi yifashishije mu kugurira abasirikari n'Interahamwe bahoraga
bashaka kuza kwica abo yari ahishe. Milgitha nawe yavuye i Kaduha taliki ya
15/06/1994 abonye ko abana babajyanye.

Amaze kumenya ko FPR yabohoye abanyarwanda mu menyo y'abicanyi taliki ya
27/08/1994 yiyemeje kugaruka n'ubwo abamuyoboraga batabyumvaga aragaruka
akomeza imirimo ye i KaduhaYaraje asubiranya ibyangiritse, yegeranya imfubyi,
abana barokotse abaha ibikoresho basubira mu mashuli, abapfakazi arabafasha,
afasha gushyingura abacu mu cyubahiro igihe byari bigoye kuri 18/03/1995 niho
bashyinguye bwa mbere i Kaduha.

Talikiya 20/12/2015 niho yajyiye mu Budage arembye cyane maze bahita bamushyira
mu bitaro i Bonn baramuvuye birananirana yitaba Imana taliki ya 03/02/2016
nyuma y'imyaka 80 yari amaze kw'isi kuko yavutse 1936.

GAHUNDA Y'IHURIRO RYA 15

Umunsi wa mbere: Inteko Rusange n'Umwiherero
w'Abanyamuryango ba Unity Club Intwararumuri

Venue: Icyumba cy'Inteko Rusange ya Sena
Date: 10/11/2022
MC : Hon. Marie Solange KAYISIRE

12:30 Kuhagera kw'abanyamuryango ba Unity Club
14:00 | Kuhagera kw'Umusangwa Mukuru
14:05 | ljambo ry'lkaze / MC
14:10 Imirimo y'Inteko Rusange / Chairperson HE Jeannette KAGAME
- Kwemeza raporo y'lbikorwa 2021-2022 / Régine
IYAMUREMYE
- Kwemeza AP 2022-2023 / Mary RWANGOMBWA
- Kumurika raporo ya Komite lkemura Amakimbirane /
Hon. Solina NYIRAHABIMANA
14:30 | Tea/coffee break
15:00 | Gutangiza Umwiherero w'Abanyamuryango bose / MC
15:05 Ikiganiro nyungurana-bitekerezo (Panel discussion): “Ndi
Umunyarwanda: Igitekerezo ngenga cy'ukubaho kwacu"
Ingingo Z'ikiganiro Abazabitanga
1. Ubudaheranwa - Hon. Tito RUTAREMARA
bw'Abanyarwanda mu muco no
mu mateka yabo -Prof. RUTEMBESA Eugéne
2. Ubwuzuzanye bw'ishuri
n'umuryango mu kwimakaza -Hon. UWAMARIYA Valentine
indangagaciro nyarwanda
3. Uburyo bwo kwimakaza umuco | -Josué NIWEMUTABAZI
w'ibiganiro hagati y'abakuru
n'urubyiruko
Moderator: Anita KAYIRANGWA
16:05 Kungurana ibitekerezo
16:50 | ljambo risoza

Venue: Ingoro y'Inteko Ishinga Amategeko

GAHUNDA Y'IHURIRO RYA 15

Umunsi wa 2: Igice cya mbere: lhuriro ryaguye

Date: 12/11/2022
MCs: Monique MUKARURIZA & Maurice MUGABOWAGAHUNDE

7:30 Kuhagera kw'abatumirwa n'abanyamuryango ba Unity Club + tea/coffee
9:00 Kuhagera kw'Umusangwa Mukuru
9:10 ljambo ritangiza Ihuriro / Chairperson wa Unity Club,
HE Jeannette KAGAME
9:25 Ikiganiro mbwirwaruhame: Ishusho y'ubumwe n'ubudaheranwa /
Hon. Dr. Jean Damascéne BIZIMANA
9:40 Umuvugo: Dore igihango cy'ubunyarwanda - Samuel KWIZERA
9:45 Ikiganiro nyungurana-bitekerezo (Panel discussion): “Ndi Umunyarwanda lgitekerezo
ngenga cy'ukubaho kwacu: Imico n'imyifatire y'inzaduka bibangamiye indangagaciro
nyarwanda"
Ingingo z'ikiganiro Abazabitanga
1. Indangagaciro zikwiye kuranga - Ladislas NGENDAHIMANA
umunyarwanda
2. Kurerera u Rwanda mu gihe turimo - Nathalie MUNYAMPENDA
3. Imyitwarire ikwiye kuranga umuyobozi
yaba ari mu nshingano cyangwa - Hon. Evode UWIZEYIMANA
atakizirimo (guhora atwaye urumuri
4. Uburyo imico y'inzaduka ibangamira - CP Jean Bosco KABERA
umuco n'indangagaciro nyarwanda
n'ingaruka bifite ku mutekano
5. Gusigasira ubudasa bw'u Rwanda
Moderator: Sandrine ISHEJA
11:00 | Kungurana ibitekerezo
12:15 | Umuvugo: Isano dusangiye — Régine UMUHOZA
Indirimbo: Imbuto iranda - Israél NIYOMWUNGERI & Protogéne MANIZABAYO
12:30 | Gufata ifoto y'abanyamuryango + Ifunguro
14:.00 | Ibiganiro mu matsinda:
. Indangagaciro z'umuco w'u Rwanda: kuzimenya, kuzimenyekanisha no kuzitoza
Abanyarwanda
. Uruhare rw'uburere mu muryango no mu mashuri mu gukumira ingeso mbi
n'imico y'inzaduka
. Indangagaciro zikwiye kuranga umuyobozi uri mu nshingano n'utakizirimo
16:00 | Kugaragaza ibyavuye mu matsinda
16:15 Kugaragaza imirongo migari y'lbyemezo-ngiro
16:20 | Ibigwi by'Abarinzi b'lgihango
16:30 | Gutanga Ishimwe ry'Ubumwe 2022 / Chairperson wa Unity Club, HE Jeannette KAGAME
16:45 | ljambo ry'uhagarariye Abarinzi b'lgihango / Irené MIZERO
16:50 | Indirimbo "Umurage mwiza"ya Israel NIYOMWUNGERI
17:00 | Gusoza igice cya mbere

GAHUNDA Y'IHURIRO RYA 15
Umunsi wa 2: Igice cya kabiri: Umugoroba w'lgitaramo
Venue: KCC

Date: 12/11/2022
MC: Hon. Patricie UWASE & Hon. Jean Chrisostome NGABITSINZE

18:00 Kuhagera kw'abatumirwa n'abanyamuryango ba Unity Club
19:30 Kuhagera kw'Umushyitsi Mukuru
19:40 ljambo ry'ikaze, kumurika Ibyemezo-ngiro by'lhuriro n'ibigwi

by'Abarinzi b'lgihango / MCs

Ifoto n'Abarinzi b'lgihango

20:00 IJAMBO RY'UMUSHYITSI MUKURU

Ifunguro

Gutarama: Itorero Unity Club Intwararumuri

Gusoza

